
Isu-isu seperti 
kelestarian, inovasi 
teknologi, akses kepada 
modal, dan integrasi 
pasaran global terus 
mendapat perhatian 
utama dalam dunia 
koperasi.

Assalamualaikum Warahmatullahi 
Wabarakatuh, Salam Sejahtera, 
Salam Koperasi dan Salam Malaysia 
Madani.

Pada tahun 2024, gerakan koperasi di 
Malaysia telah mencapai usia 102 tahun. 

Selaras dengan pertambahan usia tersebut, 
gerakan koperasi  di Malaysia dilihat semakin 
berkembang dengan pesat. Pertambahan 
bilangan anggota dan koperasi saban 
tahun membuktikan peranan koperasi 
di Malaysia dalam menyokong komuniti 
dan menstabilkan ekonomi dilihat dapat 
membantu meningkatkan sosioekonomi 
anggota secara holistik. Perkembangan 
ekonomi global sentiasa menjadi titik fokus 
utama dalam menentukan strategi dan 
keberkesanan koperasi. Dalam konteks ini, 
pelbagai cabaran dan peluang yang dihadapi 
oleh koperasi dari pelbagai sektor ekonomi. 

Dari Meja 
KETUA EDITOR



BIL. 78 I 1/2024 3

DIMENSI KOOP

BIL. 78 I 1/2024 3

Analisis terkini jumlah perolehan menunjukkan peningkatan yang positif 
iaitu sebanyak RM64,560.87 berbanding RM45,502.23 pada tahun 2022 
sekali gus mencatatkan peningkatan sebanyak RM 19,058.54. Ini secara 
tidak langsung menunjukkan perubahan dinamik dalam landskap 
ekonomi global yang memberi impak besar terhadap pertumbuhan 
koperasi. Isu-isu seperti kelestarian, inovasi teknologi, akses kepada 
modal, dan integrasi pasaran global terus mendapat perhatian utama 
dalam dunia koperasi. Justeru,  sektor koperasi berperanan sebagai 
pendorong utama dalam mempromosikan pembangunan yang inklusif 
dan komprehensif dalam pelbagai komuniti di seluruh dunia.

Tampil dengan kelainan daripada kebiasaannya, majalah Dimensi Koop 
bil.78 kali ini mengetengahkan tentang pembangunan komuniti lestari 
Kamikatsu di Tokushima, Jepun. Kamikatsu merupakan sebuah bandar 
kecil yang terletak di Pulau Shikoku, Jepun, yang telah menjadi model 
bagi pembangunan komuniti yang mampan dan mesra alam. Objektif 
utama pendekatan Kamikatsu adalah untuk membina sebuah komuniti 
yang lestari, di mana sumber alam diuruskan dengan sistematik 
dan kesan negatif terhadap alam sekitar diminimumkan. Kamikatsu 
terkenal dengan inisiatif “zero waste” mereka, di mana penduduk 
mengasingkan sampah mereka kepada 45 kategori berbeza untuk 
kitar semula. Pendekatan ini telah berjaya mengubah tabiat penduduk 
setempat dan menjadikan Kamikatsu sebagai salah satu bandar paling 
lestari di Jepun. 

Prinsip-prinsip yang diguna pakai dan model pembangunan 
komuniti yang diamalkan oleh Kamikatsu, seperti pengasingan 
sisa yang menyeluruh, penggunaan semula dan perkongsian 
barangan, serta penglibatan komuniti yang aktif, boleh diadaptasi 
dan diaplikasikan dalam konteks gerakan koperasi di Malaysia. Melalui 
pendekatan pengadaptasian ini, koperasi dapat menyumbang kepada 
pembangunan komuniti serta mencapai kelestarian ekonomi, sosial, 
dan alam sekitar yang seimbang.

Selain itu, beberapa artikel lain yang menarik turut diselitkan dalam 
majalah keluaran kali ini buat tatapan para pembaca. Semoga para 
pembaca mendapat manfaat daripada perkongsian artikel bagi 
keluaran kali ini. Salam hormat dan selamat membaca!

Mohd Zaib Mat Yunus

